
Olye e tu shiti?  Ombiimbeli ondjapuki otayi 
hokolola nkene omuntu e ya kevi ndi.  Petameko 
lyuuyuni, tate Kalunga sho a shiti egulu nevi, 
            okwa shiti wo omuntu gwotango ngoka e  
                                mu luku Adam. 



Omuwa Kalunga okwa shiti Adam oku za montsi  
yevi.  Okwe mu fudhile ombepo yomwenyo 
momayulu nokwa ningi omunamwenyo.  Omuwa  
         Kalunga okwa toto eyana lyaEden, moka a  
                                 langeke mo Adam.  



Manga Kalunga ina shita Adam, okwa ningi uuyuni 
wu na uunshitwe uuwanawa.  Thimbo nokathimbo 
Omuwa Kalunga okwa shiti evi li na iituntu, … 



… omalundu gatya oongala dhasheneka notadhi 
nika nawa, omiti, uudhila tawu adhima, omanenehi 
noonkonkolosi dhomuthenu.  Okokutya ashike, tate 
Kalunga oye omushiti gwaashihe tu wete.  



Okuza pontsapo manga 
tate Kalunga ina shita 
ayihe, ka kwa li ku na 
sha kakele kuKalunga 
yemwene.  Ka kwa li 
nenge omuntu, 
ehala nenge oshinima 
shontumba.  



Ka kwa li uuyelele nenge 
omilema, egulu nenge 
evi, ko kwa li ohela 
nenge ongula.  Okwa li 
owala Omuwa 
Kalunga ngoka 
ke na onziililo nenge 
oya sha.  Tate Kalunga 
nokwa tameke 
iilongankondo ye. 



Petameko Kalunga okwa  
shiti egulu nevi. 



Evi olya li lya vongakana nolya 
li owala. Omilema odha  
siikile omeya omale  
apehe.  Kalunga  
okwa popi e 
ta ti: “Naku 
ninge  
uuyelele.”  



Uuyelele nowa holoka.  Uuyelele Omuwa Kalunga 
okwe wu luku “omutenya” nomilema “uusiku”.  

Okwa toko kwa ningi ongulohi, nokwa shi kwa ningi 
ongula- olyo esiku lyotango.  



Esiku etiyali, Omuwa Kalunga okwa ti naku ninge 
ewangandjo lyokutopola omeya ngoka geli kohi yalyo 
naangoka ge li kombanda.  Esiku etitatu Kalunga 
okwa popi ta ti: “Omeya gokohi yegulu naga gongale 
pehala limwe, opo uukukutu wu holoke.”  Osho sha  
            ningwa.  



Omuwa Kalunga okwa ningi elombwelo opo ku 
kale evi li na iimeno yi ili noyi ili mbyoka 

yi na ooomuma, nomiti  
ndhoka hadhi imi iiyimati. 



Osho sha ningwa. Okwa toko kwa ningi  
ongulohi, nokwa shi kwa ningi  

 ongula- olyo esiku etitatu.  



Omuwa Kalunga okwa shiti etango, 
omwedhi noonyothi odhindjidhindji.  
Okwa toko kwa ningi ongulohi, 
nokwa shi kwa ningi ongula- olyo 
esiku etine.  



Iikwameya nuudhila 
owo wa li wa landula 
ko okushitwa.  Esiku 
etitano tate Kalunga 
okwa shiti iikwameya 
iinene, iishitwa 
yomaludhi agehe 
hayi wiwima 
momeya, nomaludhi 
agehe goondhila 
ndhoka hadhi tuka 
keyalelo lyegulu.   



Okwa toko nokwa 
ningi ongulohi, nokwa 
shi kwa ningi ongula- 
Olyo esiku etitano. 



Kalunga okwa mono kutya osho opala.  Kalunga 
okwa popi e ta ti: “Evi nali etithe po iinamwenyo 
yomaludhi agehe: iimuna, iihono niiyamakuti.”  
Kalunga okwa shiti iiyamakuti ayihe, iimuna ayihe 
niihono ayihe.  Okwa shiti ondjamba oonene, 
niigugunyi tayi nduundula.  Oondjima oontsini and 
noongandu dhomayego gahonga nadho Omuwa  
                                              Kalunga okwa shiti. 



Omazinyo noongololo, oonduli dhoothingo oonde 
nuumbishi uufuli owa li tawu monika nawa meshito.  
Kehe oshinamwenyo sholudhi kehe osha shitilwe 
kuPamba esiku ndyoka.  
 
   Okwa toko nokwa ningi ongulohi, nokwa shi kwa  
              ningi ongula- Olyo esiku etihamano. 



Kalunga okwa ulike iilongankondo ye esiku 
etihamano.  Kehe shimwe osha li sha opalela eshito 
lyomuntu.  Iikulya oya li ya gwana momalundu, 
niinamwenyo opo ya 
li yi ya longele. 



Kalunga okwa popi e ta ti: “Natu shiteni aantu  
ye tu fe, oshifetha shetu.  Oyo ye na okupangela 
oohi dhomefuta, oondhila dhokegulu, iimuna,  
iiyamakuti, evi alihe niihono  
ayihe.”  Kalunga okwa shiti 
omuntu oshifetha she. 



Omuwa Kalunga okwa 
lombwele Adam: “Lya 
komuti kehe meyana, 
kakele komuti 
gwokutseya uuwanawa 
nuuwinayi.  Iiyamti 
yomuti ngoka ino yi lya; 
ngele oto shi ningi, 
oto si shili.”  



Omuwa Kalunga okwa popi e ta ti: “Inashi opala, 
omuntu I ikalele oye awike.  Otandi mu shitile 
omukwathi e mu opalela.”  Tate 
Kalunga okwa e ta iinamwenyo 
ayihe noondhila adhihe pomuntu 
a tale nkene te yi luku 
omadhina gayo. 



Adam iinamwenyo ayihe okwe yi luku.  Oku na 
okukala e na oondunge opo a luke iinamwenyo 
ayihe omadhina. Omuntu okwa 
luku iinamwenyo ayihe, ihe ini 
imonena omukwathi e mu opalela.  



Omuwa Kalunga okwa kotheke omuntu omposi 
ondhigu, nomanga a li a kotha okwa kutha mo 
olupati lwe lumwe nopehala 
mpoka e lu kutha, okwa 
thitike po nontumba. 



Olupati okwe lu shiti omukiintu e te mu eta  
komulumentu.  Omukiintu ngu Kalunga a 
shiti oye a li a opalela Adam nokwa 
ningi omukulukadhi gwe. 



Kalunga okwa shiti ayihe muule womasiku 
gahamano.  Mesiku etiheyali Kalunga sho a 
tsakanitha iilonga ye ayihe yeshito, okwa 
vululukwa. 



Kalunga nokwa yambeke esiku etiheyali e te 
li yapula li kale esiku lyokuvululukwa.  
Meyana lyaEden, Adam naEva oya kala ya 
panda mo notaya iyutha kompango  
yOmuwa.  Omuwa oye Kalunga 
gwawo, omugandji nomushiti 
                            gwaayihe.  



Shi tate Kalunga a shiti kehe shimwe 
 

Ehokololo lya za kuKalunga, ombiimbeli, 
 

Ota li adhika mu 
 

Genesis 1-2 

“Efatukululo lyoohapu dhoye otali gandja 
uuyelele.”  Omapisalomi 119:130 



Ehulilo 



Omahokololo gomombiimbeli otagu tu longo  
eshito eewanawa lyaKalunga, 

noga gala tu mu tseye wo.  
 

Omuwa Kalunga oku shi shi kutya ohatu yono, 
omayono ngaka ohe ga ithana oondjo.  Eso olyo 

ondjambi yuulunde, ashike tate Kalunga oku ku hole 
noonkondo onkene okwa tumu epona lye Jesus, e ye a 
kulilwe oondjo dhoye komushigakano.  Jesus okwa si, 

e ta yumuka, nokwa shuna ishewe kuHe megulu.  
Ngele owa itaala muJesus e to mu pula a dhi me po 

oondjo dhoye, ote shi ningi.  Ote ya e ta kala mungoye, 
nangoye oto kala pamwe naye. 



Ngele owa inekela kutya shika oshili, 
ifupipika e to galikana to ti: 

 

“Jesus Kristus, onda itaala kutye ongwee Kalunga, owe 
ya momwenyo wu kulilwe oondjo dhandje, nowa 

yumuka kuusi.  Ila monkalamwenyo yandje e to dhimi 
po oondjo adhihe dhandje, opo ndi kale ndi na 

omwenyo omupe, nouna tandi ka mana ondjenda 
dhandje ndi ka kale pamwe nangoye.  Kwatha ndje ndi 

vulike koohapu dhoye nondi kale omutilikalunga.  
Amen.” 

 

Lesha ombiimbeli kehe siku e to galikana! 
Johannes 3:16 

